
 

  
 

For release after presentation to the Speaker of Nunavut Legislative Assembly  
(expected around 3 p.m. on 1 April 2009)  

ᑮᓇᐅᔭᐃᑦ ᐊᐅᓚᑕᐅᔾᔪᓯᖏᑦ—ᓄᓇᕗᑦ ᒐᕙᒪᖓ 

ᓴᙱᓐᓃᑦ ᑮᓇᐅᔭᐃᑦ ᐊᐅᓚᑕᐅᔾᔪᓯᖏᓐᓂ ᑲᔪᓯᕗᑦ  

ᐋᑐᕚ, ᐊᐃᕐᕆᓕ 1, 2009—ᐅᓪᓗᒥ ᑲᓇᑕᒥ ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎ, ᓰᓚ ᕗᕋᐃᓱ, ᒪᕐᕉᖕᓂᒃ 
ᐅᓂᒃᑳᓕᐊᕐᓂᒃ ᑐᓂᓯᖅᑲᐅᕗᖅ ᓄᓇᕗᒻᒥ ᒪᓕᒐᓕᐅᖅᑐᓄᑦ  ᓄᓇᕗᑦ ᒐᕙᒪᖓᑕ ᑮᓇᐅᔭᓂᒃ 
ᐊᐅᓚᓂᕆᖃᑦᑕᖅᑕᖏᑕ ᒥᒃᓵᓄᑦ.  ᑕᒪᒃᑭᒃ ᐅᓂᒃᑳᓕᐊᒃ ᓴᖅᑭᔮᖅᑎᑦᑎᕘᒃ ᑮᓇᐅᔭᓂᒃ ᐊᐅᓚᑦᑎᓂᕆᔭᐅᔪᑦ ᓱᓕ 
ᓴᙱᓐᓂᕆᔭᐅᓂᖏᓐᓂᒃ.  

ᐊᑕᐅᓯᕐᒥ ᐅᓂᒃᑳᓕᐊᕐᒥ—ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ/ᐃᓄᓕᕆᔨᒃᑯᓪᓗ ᑮᓇᐅᔭᓂᒃ ᐊᐅᓚᔾᔪᓯᖏᓐᓄᑦ—ᑮᓇᐅᔭᓂᒃ 
ᑕᒻᒪᖅᓯᒪᔪᖅᓯᐅᖅᑎ ᓇᓗᓇᐃᖅᓯᓚᐅᖅᐳᖅ ᐱᓕᕆᕝᕕᒃ ᖄᖏᐅᑎᓗᐊᖃᑦᑕᕐᓂᖏᓐᓂᒃ ᑮᓇᐅᔭᓂᒃ ᐊᑐᖅᑐᒃᓴᖏᓐᓂᒃ 
ᑮᓇᐅᔭᖅᑖᕆᐊᖃᒃᑲᓂᓲᖑᓪᓗᑎᒡᓗ ᒪᓕᒐᓕᐅᕐᕕᖕᒥᑦ ᐱᔨᑦᑎᕈᓐᓇᖃᑦᑕᕐᓂᐊᕐᒪᑕ.  

“ᐱᓕᕆᕝᕕᒃ ᐊᕙᓗᐊᓂ 25 ᐳᓴᓐᑎᓂᒃ ᑮᓇᐅᔭᖅᑖᓲᖅ ᓄᓇᕗᑦ ᒐᕙᒪᖓᑕ ᑮᓇᐅᔭᓗᒃᑖᖏᓐᓂᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ.  ᐱᔾᔪᑎᒋᓪᓗᒍ ᖃᔅᓯᐅᓂᖏᑦ ᑮᓇᐅᔭᑦ ᑐᓂᔭᐅᕙᒃᑐᑦ, ᑮᓇᐅᔭᓂᒃ 
ᐊᐅᓚᑦᑎᔪᓐᓇᑦᑎᐊᕐᓂᖅ ᐱᑕᖃᕆᐊᖃᒻᒪᕆᒃᐳᖅ ᑕᒪᒃᑯᓂᖓ ᐱᔨᑦᑕᖅᑐᖃᖅᑎᓪᓗᒍ,” ᐅᖃᖅᑲᐅᕗᖅ ᕗᕋᐅᓱ.  

ᑕᒻᒪᖅᓯᒪᔪᖅᓯᐅᕐᓂᖅ ᓇᓂᓯᓚᐅᖅᐳᖅ ᐱᓕᕆᕝᕕᐅᑉ ᐊᕐᕌᒍᓕᒫᒧᑦ ᑮᓇᐅᔭᖏᑦ ᐊᑐᖅᑕᐅᔪᒃᓴᑦ 
ᓴᖅᑭᔮᖅᑎᑦᑎᑦᑎᐊᙱᒻᒪᑕ ᖃᓄᖅ ᖃᖓᒃᑯᓪᓗ ᐱᓕᕆᕝᕕᒃ ᑮᓇᐅᔭᓂᒃ ᐊᑐᖃᑦᑕᓪᓚᕆᖕᓂᖏᓐᓂᒃ. ᑮᓇᐅᔭᓂᒃ 
ᐊᑐᖅᑕᐅᔪᒃᓴᓂᒃ ᐋᖅᑭᒃᓱᖅᑕᐅᕙᖕᓂᖏᑦ ᐊᑐᖅᐸᙱᒻᒪᑕ ᐸᕐᓇᐅᑎᓂᒃ ᓇᓗᓇᐃᖅᓯᔾᔪᑕᐅᔪᓂᒃ ᑭᓱᑦ 
ᐱᔨᑦᑎᕈᑕᐅᓂᐊᕐᒪᖔᑕ, ᖃᔅᓯᑐᕐᓂᐊᕐᒪᖔᑕ, ᐃᓱᒪᒃᓴᖅᓯᐅᖅᑐᖃᕆᐊᖃᕐᒪᖔᓪᓗ ᖄᖏᐅᑎᑦᑕᐃᓕᓂᖏᓐᓄᑦ 
ᑮᓇᐅᔭᓂᒃ ᐊᑐᕈᒪᔭᒥᓂᒃ.   

ᑕᒻᒪᖅᓯᒪᔪᖅᓯᐅᕐᓂᖅ ᓇᓗᓇᐃᖅᓯᓚᐅᕐᒥᔪᖅ ᑭᖑᕙᔅᓱᔭᖃᑦᑕᕐᓂᖏᓐᓂᒃ ᐊᑭᓖᔭᕆᐊᖃᓕᕌᖓᑕ 
ᓂᐅᕕᕐᕕᒋᕙᒃᑕᖏᓐᓂᒃ.  ᐊᒥᓱᑦ ᐊᑐᖅᑐᐊᕈᓐᓇᐃᓪᓕᑎᑦᑎᓚᐅᑲᒃᑐᑦ ᐱᓕᕆᕝᕕᖕᒥᒃ, ᐊᑕᐅᓯᕐᓗ ᐃᓅᓕᓴᐅᑎᓂᒃ 
ᓂᐅᕕᐊᒃᓴᖃᓲᖑᔪᖅ ᓂᐅᕕᐊᒃᓴᖃᖃᑦᑕᔾᔮᔪᓐᓃᖅᖢᓂ ᐱᓕᕆᕝᕕᖕᒧᑦ.  ᐊᓯᖏᑦ ᓂᐅᕕᐊᒃᓴᖃᖅᑎᑦᑎᕙᒃᑐᑦ 
ᓂᐅᕕᖅᑎᑦᑎᔾᔮᙱᓕᖅᖢᑎᒃ ᐱᓕᕆᕝᕕᖕᒧᑦ ᐊᑭᓕᖅᑕᐅᖅᑳᓚᐅᖅᑎᓐᓇᒋᑦ.  

ᐅᓪᓗᒥ ᐊᐃᑉᐸᖓᓂ ᐅᓂᒃᑳᓕᐊᕐᒥ, ᑐᑯᒋᐊᒃᑲᓐᓂᖅᖢᓂ 2005-ᒥ ᐅᓂᒃᑳᓕᐊᖑᓚᐅᖅᑐᒥᒃ ᓄᓇᕗᑦ 
ᒪᓕᒐᓕᐅᖅᑎᖏᓐᓄᑦ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᓄᓇᕗᑦ ᒐᕙᒪᖓᓂ, ᕗᕋᐃᓱ ᐅᖃᖅᑲᐅᕗᖅ ᓄᓇᕗᑦ 
ᒐᕙᒪᖓᑕ ᐃᓚᖏᓐᓂᒃ ᖃᓄᐃᓕᐅᓚᐅᕋᓗᐊᖅᖢᑎᒃ ᓴᙱᒃᑎᒋᐊᖅᑕᐅᓂᖓᓄᑦ ᑮᓇᐅᔭᓂᒃ ᐊᐅᓚᖃᑦᑕᕐᓂᕆᔭᖏᑦ, 
ᓈᒻᒪᙱᓗᐊᖅᑐᑦ ᐊᑐᖅᑕᐅᖃᑦᑕᓕᖅᑐᑦ ᑕᐃᒪᙵᓂᑦ 2005-ᒥᑦ.  

ᑕᑯᒋᐊᒃᑲᓐᓂᕐᓂᕐᒧᑦ ᑕᒻᒪᖅᓯᒪᔪᖅᓯᐅᕐᓂᖅ ᓇᓗᓇᐃᖅᓯᓚᐅᖅᐳᖅ ᐊᑲᐅᙱᓕᐅᕈᑏᑦ ᐱᒋᐊᕐᓂᖃᖅᑐᑦ ᐅᓪᓗᑕᒫᑦ 
ᑮᓇᐅᔭᑦ ᓅᑕᐅᖃᑦᑕᕐᓂᖏᓐᓂ—ᐊᑐᖅᑕᐅᕙᒃᑐᑦ ᒪᓕᒃᑕᐅᖏᓐᓇᐅᔭᖅᐸᙱᒻᒪᑕ ᓇᐅᒃᑯᓗᒃᑖᖅ ᓄᓇᕗᑦ ᒐᕙᒪᖓᓂ, 
ᑕᒻᒪᖅᑐᖃᕈᑕᐅᕙᒃᖢᑎᒃ. ᐊᔪᕐᓇᓲᖑᖕᒪᑦ ᑕᒻᒪᖅᓯᒪᙱᑦᑐᓂᒃ ᑮᓇᐅᔭᓕᕆᔪᓂᒃ ᖃᐅᔨᒃᑲᐃᔾᔪᑎᓯᐊᓂᖅ, 
ᑕᒻᒪᖅᓯᒪᔪᒃᑯᑦ ᓇᐅᑦᑎᖅᓱᕈᑕᐅᕙᒃᖢᑎᒃ ᑭᖑᕙᕈᑕᐅᕙᒃᖢᑎᒡᓗ ᐅᓂᒃᑳᓕᐅᕐᓂᕐᒥ.  

“ᐃᓱᒪᒋᔭᑦᑎᒍᑦ, ᒐᕙᒪᖓ ᑮᓇᐅᔭᓕᕆᔪᓐᓇᕐᓂᖃᑦᑎᐊᖅᑐᓂᒃ ᐊᒥᒐᓗᐊᕐᒪᑕ ᑕᒪᒃᑯᓂᖓ ᑐᙵᕕᒋᔭᐅᔪᑦ 
ᓈᒻᒪᒃᑐᒃᑯᑦ ᑲᒪᒋᔭᐅᔪᓐᓇᕆᐊᒃᓴᖅ,” ᐅᖃᖅᑲᐅᕗᖅ ᕗᕋᐃᓱ. “ᑖᓐᓇ ᐱᔾᔪᑕᐅᓛᖑᕗᖅ ᑲᔪᓯᑦᑎᐊᙱᓐᓂᖏᓐᓄᑦ.” 

“ᑮᓇᐅᔭᐃᑦ ᐊᐅᓚᑕᐅᔾᔪᓯᖏᑦ—ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ” ᐊᒻᒪ “ᑕᑯᒋᐊᒃᑲᓐᓂᕐᓂᖅ 2005-ᒥ 
ᑐᓴᖅᑎᑦᑎᓚᐅᖅᑎᓪᓗᒋᑦ ᓄᓇᕗᑦ ᒪᓕᒐᓕᐅᖅᑎᖏᓐᓂᒃ” ᐊᑐᐃᓐᓇᐅᔫᒃ ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 
ᒪᒃᐱᒐᖓᓂ (www.oag-bvg.gc.ca). 

ᖃᐅᔨᒋᐊᕐᕕᒃ: ᒋᔅᓚᓐ ᑎᔭᐅᑎᓐ 
  ᑐᓴᐅᒪᑎᑦᑎᓕᕆᔨ 
  613-952-0213, ᓈᓴᐅᑎᒃᑲᓐᓂᖓ 6292    
  ᖃᕋᓴᐅᔭᒃᑯᑦ ᑐᕌᕈᑎᖓ: infomedia@oag-bvg.gc.ca 

